
RANG UNDAN G-UNDANG
bernama

Suatu Akta bag1 menubuhkan Lembaga Lebuhraya
Malaysia untuk menyelia dan melaksanakan reka-
bentuk, pembinaan, pengawalan, pengendalian dan

penyenggaraan lebuhraya-lebuhraya antarabandar,

untuk mengenakan dan mengutip tol, untuk mem-
buat kontrak dan untuk membuat peruntukan ber-

kenaan dengan perkara-perkara yang berkaitan
dengannya.

MAKA INILAH DIPERBUAT UNDANG-
UNDANG oleh Duli Yang Maha Mulia Seri Paduka
Baginda Yang di-Pertuan Agong dengan nasihat dan
persetujuan Dewan Negara dan Dewan Rakyat yang

bersidang dalam Parlimen, dan dengan kuasa dari-
padanya, seperti berikut:

BAHAGIAN 1
PERMULAAN

1. (1) Akta ini bolehlah dinamakan Akta Lembaga
Lebuhraya Malaysia (Perbadanan) 1980.

(2) Akta ini hendaklah mula berkuatkuasa pada

tarikh yang ditetapkan oleh Menteri melalui pemberi-
tahu dalam Warta.

(3) Akta ini hendaklah dipakai di seluruh Malaysia.

2. Dalam Akta ini, melainkan jika kandungan ayatnya
menghendaki makna yang lain—

“kereta” mempunyai erti yang diberi kepadanya
dalam Ordinan Lalulintas Jalan 1958;

“Kumpulanwang” ertinya Kumpulanwang Lembaga

Tajuk
ringkas,
mula ber-
kuatkuasa
dan
pemakaian.

Tafsiran.

49/58.

Lebuhraya Malaysia yang ditubuhkan di bawah

seksyen 12;

“lebuhraya™” termasuk semua lorong lalulintas,
lorong laju, lorong perlahan, bahu jalan, garis tengah,
jambatan, jejambat, jalan tembok, jalan bertingkat,
jalan tuju, landasan masuk dan keluar, plaza tol,
kawasan rawat, kawasan senggara, perabot lebuhraya,
papan tanda dan lain-lain struktur dan lekapan dan
mana-mana kawasan lain yang berdekatan dengannya
di bawah kawalan dan pengurusan Lembaga;

“Lembaga” ertinya Lembaga Lebuhraya Malaysia
yang ditubuhkan di bawah seksyen 3;

“Pengerusi” ertinya Pengerusi Lembaga dan ter-
masuk seseorang yang menjalankan sementara fungsi
Pengerusi;

“pengguna’ ertinya sesiapa jua yang memandu atau
mengendalikan apa-apa kereta di atas lebuhraya;

“tol” termasuk apa-apa levi, bayaran atau pampasan
yang dibayar kepada Lembaga kerana menggunakan
lebuhraya atau mana-mana bahagiannya oleh kereta
atau lain-lain lalulintas.

Bauagian 11
PENUBUHAN, TUGAS DAN KUASA LEMBAGA

3. (1) Maka hendaklah ditubuhkan suatu pertubuhan
perbadanan bernama “Lembaga Lebuhraya Malaysia”
yang kekal turun temurun dan mempunyai suatu meteri
dan boleh mendakwa dan didakwa atas nama per-
badanannya dan, tertakluk kepada Akta ini dan bagi
maksud-maksud Akta ini, boleh membuat kontrak
dan boleh memperolehi, membeli, mengambil, me-
megang apa-apa jenis harta alih dan harta takalih dan
boleh memindahak, menyerahak, menyerahkan, meng-

gadai, menggadaijanji. mendemais, memindahmilik atau

dengan cara lain melupuskan atau membuat apa-apa
urusan mengenai apa-apa harta alih atau harta takalih
atau apa-apa kepentingan mengenainya yang ter-
letakhak pada Lembaga atas apa-apa syarat yang
difikirkannya patut.

(2) Jadual hendaklah dipakai bagi Lembaga.

4. (1) Lembaga hendaklah terdiri daripada ahli-ahli
berikut yang akan dilantik oleh Menteri:

(a) seorang Pengerusi;

(b) seorang wakil Kementerian yang bertanggung-
jawab atas kerjaraya;

(c) Ketua Setiausaha Kementerian yang ber-
tanggungjawab atas kewangan atau wakilnya;

(d) Ketua Pengarah Unit Perancang Ekonomi atau
wakilnya;

(e) Ketua Pengarah, Jabatan Kerja Raya, Se-
menanjung Malaysia atau wakilnya; dan

(f) Ketua Pengarah Lembaga.

(2) Menteri boleh, sebagai tambahan kepada orang-
orang yang disebut dalam seksyen-kecil (1), melantik
tidak lebih daripada empat orang lain menjadi ahli
Lembaga untuk mewakili ken.mfmvan khas mengenai
lebuhraya-lebuhraya selama tempoh tidak lebih dari-
pada dua tahun.

(3) Mana-mana ahli yang dilantik di bawah seksyen-
kecil (’) yang berhenti menjadi ahli Lembaga adalah
layak dilantik semula.

5. (1) Menteri boleh, berkenaan dengan tiap-tiap
scorang ahli Lcmbaga seclain daripada Pengerusi,
melantik, atas penamaan ahli ifu, scorang menjadi ahli
gilir untuk menghadiri mesyuarat-mesyuarat Lembaga
sebagai ganti ahli itu bila ia tidak dapat hadir oleh
kerana sesuatu sebab.

(2) Apabila menghadiri mesyuarat-mesyuarat Lem-
baga, seseorang ahli gilir hendaklah bagi segala maksud
disifatkan sebagai scorang ahli Lembaga.

(3) Seseorang ahli gilir hendaklah, melainkan jika ia
berhenti menjadi ahli terlebih dahulu atau perlantikan-
nya dibatalkan terlebih dahulu, berhenti daripada
menjadi ahli gilir apabila ahli yang baginya ia menjadi
ahli gilir itu berhenti daripada menjadi ahli Lembaga.

6. (1) Menteri boleh melantik mana-mana ahli Lem-
baga untuk menjalankan fungsi-fungsi Pengerusi dalam
masa Pengerusi tidak dapat menjalankan fungsi-fungsi-
nya oleh kerana sesuatu sebab atau dalam masa
kekosongan dalam jawatan Pengerusi, dan ahli itu
hendaklah disifatkan sebagai Pengerusi dalam masa ia
menjalankan fungsi-fungsi Pengerusi.

Ahli-ahli
gilir.

Penjalanan
sementara
fungsi-
fungsi
Pengerusi.

(2) Sehingga suatu perlantlkan dibuat di bawah
seksyen-kecil (1) atau jika perlantikan itu tidak dibuat,
ahli yang dilantik di bawah perenggan (b) seksyen-kecil
(1) seksyen 4 hendaklah menjalankan semua fungsi
Pengerusi dan disifatkan sebagai Pengerusi.

7. (1) Korum di semua mesyuarat Lembaga ialah
empat orang ahli yang hadir selain daripada Pengerusi.

(2) Jika sekiranya bilangan undi atas sesuatu soal
didapati sama banyaknya, orang yang mempengerusi-

kan mesyuarat itu adalah mempunyai undi pemutus
selain daripada undi biasanya.

(3) Lembaga boleh bertindak walaupun ada ke-
kosongan dalam keahliannya.

8. (1) Lembaga boleh melantik seorang Ketua Penga-
rah yang hendaklah menjadi ketua pegawai eksekutif
Lembaga dan beberapa orang pegawai atau penjawat
lain sebagaimana vyang difikirkannya perlu bagi
maksud-maksud Akta itu.

(2) Perlantikan Ketua Pengarah hendaklah dibuat
dengan terlebih dahulu mendapat kelulusan Menteri.

(3) Lembaga hendaklah mendapatkan kelulusan
Menteri dan persetujuan Menteri Kewangan sebelum
mengadakan atau mengubahsuai apa-apa skim per-
khidmatan bagi pegawai-pegawai atau penjawat-
penjawatnya, termasuk had-had dan syarat-syarat
perkhidmatan, gaji, elaun dan lain-lain saraan yang
kena dibayar serta lain-lain faedah.

9. Ketua Pengarah hendaklah—

(a) bertanggungjawab bagi melaksanakan ke-
putusan-keputusan dasar Lembaga dan atas
pentadbiran am hal ehwalnya;

(b) menjalankan penyeliaan dan kawalan ke atas

semua pegawai atau penjawat yang bekerja
dengan Lembaga; dan

(¢) melakukan apa-apa tugas lain sebagaimana
yang ditentukan oleh Lembaga dari semasa
ke semasa.

10. Semua ahli, ahli gilir, pegawai dan penjawat
Lembaga hendaklah disifatkan sebagai penjawat-
penjawat awam dalam erti Kanun Keseksaan.

Ii.".(l) Fungsi;fungsi Lembaga ialah—

(a) menyelia dan melaksanakan rekabentuk, pem-
binaan dan penyenggaraan lebuhraya-lebuh-
raya sebagaimana yang ditentukan oleh Kera-
jaan;

(b) menyelia dan melaksanakan rekabentuk,
binaan dan penyenggaraan kawasan-kawasan
rehat dan rawat dan lain-lain kemudahan yang
difikirkan perlu di sepanjang lebuhraya;

(c) memungut tol daripada pengguna-pengguna
lebuhraya dan lain-lain bayaran dari kemu-
dahan-kemudahan di sepanjang lebuhraya;

(d) merancang dan menjalankan penyelidikan
untuk mempastikan penggunaan yang cekap
akan lebuhraya dan lain-lain kemudahan di
sepanjang lebuhraya; dan

(e} pada amnya melakukan apa-apa jua perkara
untuk memajukan lagi dan menggunakan
dengan wajar lebuhraya dan lain-lain ke-
mudahan di sepanjang lebuhraya.

(2) Lembaga boleh, dengan kelulusan Menteri, mem-
buat apa-apa peraturan yang pada munasabahnya
adalah perlu bagi, atau yang bermanfaat atau ber-
sampingan dengan, penjalanan fungsi-fungsinya di
bawah seksyen-kecil (1), dan khususnya, tetapi tanpa
menyentuh keluasan yang tersebut di atas, peraturan-
peraturan itu boleh—

(@) membuat peruntukan mengenai pembinaan,
pengendalian, pengurusan, penjagaan, peng-
aturan atau perlindungan terhadap harta
Lembaga atau mana-mana lebuhraya yang
dibina atau dibina semula;

(b) membuat peruntukan mengenai jenis-jenis
kereta yang dibenar menggunakan lebuhraya

atau bahagian-bahagian daripadanya dan
- pengkelasan kereta-kereta itu;

(c) membuat peruntukan mengenai pengaturan
dan kawalan lalulintas di lebuhraya; dan

(d) membuat peraturan mengenai apajua aktiviti
yang termasuk dalam bidang fungsi Lembaga.

i) Lembaga hendaklah mempunyai kuasa untuk
melakukan semua perkara yang pada munasabahnya

Fungsi-

fungsi dan
kuasa-kuasa
Lembaga.

adalah perlu bagi, atau bermanfaat atau bersampingan
dengan, penjalanan fungsi-fungsinya, dan khususnya,

tetapi tanpa menyentuh keluasan yang tersebut di
atas—

(@) menubuhkan suatu Unit Perawatan dan Penga-
wasan Lebuhraya;

(b) mengawal jalan masuk dan jalan keluar di
sepanjang lebuhraya; dan

(c) membentuk suatu jawatankuasa untuk meng-
kaji dan membuat laporan mengenai apa-apa
perkara yang ditentukan oleh Lembaga dan

menetapkan bidang tugasnya serta elaun-elaun
bagi ahli-ahlinya.

BAHAGIAN 111

KEWANGAN, LAPORAN DAN PENYELIAAN
MENTERI

12. (1) Lembaga hendaklah menubuh dan mentadbir-
kan suatu kumpulanwang bernama “Kumpulanwang
Lembaga Lebuhraya Malaysia™.

(2) Maka hendaklah dibayar ke dalam Kumpulan-
wang itu—
(@) apa-apa pemberian yang dibuat kepada Lem-

baga dari Kumpulanwang Disatukan Perse-
kutuan;

(b) semua wang yang dipungut atau dibayar di
bawah seksyen-kecil (1) seksyen 15;

(¢) semua wang yang dipinjam oleh Lembaga di
bawah seksyen 16;

(d) semua wang yang didapati atau timbul dari
apa-apa pelaburan di bawah seksyen 17 atau
dari apa-apa harta, gadaijanji, gadaian atau
dibentur yang d1puoleh1 oleh Lembaga atau
diletakhak pada Lembaga; dan

(e) semua wang lain yang mungkin dengan apapun
caranya menjadi kena dibayar kepada Lem-
baga atau diletakhak pada Lembaga.

13. Kumpulanwang itu boleh dibelanjakan bagi
maksud—

(@) membayar apa-apa perbelanjaan sebagaimana
yang dilakukan sewajarnya oleh Lembaga
dalam melaksanakan fung31-fung31nya dan
menjalankan kuasa-kuasanya;

(b) membayarbalik apa-apa wang yang dipinjam
oleh Lembaga di bawah seksyen 16 serta
bunga yang kena dibayar atasnya;

(c) meminjamkan kepada pekerja-pekerja Lem-
baga bagi maksud membeli atau membina
rumah-rumah kediaman atau membeli kende-
raan-kenderaan mengikut apa-apa had dan
syarat sebagaimana yang ditetapkan; dan

(d) pada amnya, membayar apa-apa perbelanjaan
bagi menguatkuasakan peruntukan-peruntukan
Akta ini.

14. (1) Lembaga hendaklah menubuh dan mengurus-
kan suatu kumpulanwang rezab.

(2) Pembayaran masuk ke dalam dan keluar dari
kumpulanwang rezab itu hendaklah ditentukan oleh
Lembaga:

Dengan syarat bahawa tiada sesuatu bahagian dari
kumpulanwang rezab itu boleh digunakan bagi apa-apa
maksud lain daripada bagi maksud-maksud Lembaga.

15. (1) Lembaga boleh, dengan kelulusan Menteri dan
dengan persetujuan Menteri Kewangan, membuat apa-
apa perintah untuk mengenakan, mengubah, meminda
atau memansuhkan tol bagi kereta-kereta yang meng-
guna lebuhraya dan perintah itu boleh menentukan
jenis, amaun, kadar tol dan cara bagaimana tol itu
dibayar.

(2) Perintah-perintah yang dibuat di bawah seksyen
ini boleh menetapkan amaun-amaun dan kadar-kadar
tol yvang berlainan bagi jenis-jenis dan kategori-kategori
kereta yang berlainan.

16. Lembaga boleh, dari semasa ke semasa, meminjam
apa-apa jumlahwang yang dikehendaki oleh Lembaga
untuk menjelaskan apajua tanggungannya atau melak-
sanakan mana-mana tugasnya mengikut apa-apa
bentuk dan kadar bunga dan bagi suatu tempoh dan
mengikut apa-apa syarat tentang masa dan cara mem-
bayar balik dan selainnya sebagaimana diluluskan oleh
Menteri Kewangan.

Kumpulan-
wang
rezab.

Tol bagi
kereta-
kereta yang
mengguna
lebuhraya.

Kuasa
untuk
meminjam.

17. Lembaga boleh, dari semasa ke semasa, dengan
kelulusan Menteri Kewangan, melaburkan Kumpulan-
wang atau mana-mana bahagian daripadanya yang
tidak dikehendaki dengan segera untuk menjelaskan

tanggungan-tanggungan Lembaga atau melaksanakan
fungsi-fungsinya—

(a) dalam apa-apa pelaburan atau sekuriti yang
dibenarkan untuk pelaburan wang-wang
amanah oleh mana-mana undang-undang ber-
tulis yang berkuatkuasa pada masa itu; atau

(b) dalam apa-apa pelaburan atau sekuriti lain

sebagaimana yang difikirkan patut oleh Lem-
baga.

18. (1) Tahun kewangan bagi Lembaga hendaklah
bermula pada 1hb Januari dan berakhir pada 31hb
Disember tiap-tiap tahun.

(2) Pengerusi hendaklah, tidak lewat daripada satu

~ bulan sebelum bermulanya tiap-tiap satu tahun ke-

wangan, membentangkan di hadapan Lembaga suatu
anggaran hasil dan perbelanjaan, termasuk per-
belanjaan modal. Lembaga bagi tahun kewangan yang
berikutannya mengandungi apa-apa butir dan dalam

apa-apa bentuk sebagaimana yang ditetapkan oleh
Lembaga.

(3) Pengerusi hendaklah menyebabkan supaya di-
hantar kepada tiap-tiap ahli Lembaga satu salinan
anggaran itu tidak lewat daripada empat belas hari

sebelum tarikh mesyuarat di mana anggaran itu akan
dibentangkan.

(1) Lembaga hendaklah menyimpan atau menye-
babkan supaya disimpan akaun-akaun yang sepatutnya
dan lain-lain rekod berkenaan dengan perjalanannya
dan hendaklah menyedia penyata-penyata akaun ber-
kenaan dengan tiap-tiap satu tahun kewangan.

(2) Lembaga hendaklah, tidak lewat daripada tiga
bulan selepas berakhirnya tahun kewangannya, menye-
babkan supaya akaun-akaunnya diaudit oleh Ketua
Audit Negara atau mana-mana juruaudit lain yang
diluluskan oleh Ketua Audit Negara.

(3) Lembaga hendaklah, tidak lewat daripada tiga
puluh haribulan Jun tiap-tiap satu tahun kewangan,
menyebabkan supaya satu salinan penyata akaun itu
dihantar kepada Menteri bersama dengan satu salinan
pandangan yang dibuat oleh juruaudit itu mengenai

sesuatu penyata akaun atau mengenai akaun-akaun
Lembaga.

(4) Menteri hendaklah menyebabkan supaya satu
salinan tiap-tiap penyata dan pandangan yang di-
hantar kepadanya di bawah seksyen-kecil (3) diben-
tangkan dalam tiap-tiap satu Majlis Parlimen.

20. (1) Lembaga hendaklah, tidak lewat daripada tiga
puluh haribulan Jun tiap-tiap satu tahun, menyebab-
kan supaya dibuat dan dihantar kepada Menteri suatu
laporan mengenai aktiviti-aktiviti Lembaga dalam masa
tahun kewangan yang lalu dan mengandungi apa-apa
maklumat berhubung dengan perjalanan dan dasar
Lembaga sebagaimana yang diarahkan dari semasa ke
semasa oleh Menteri.

(2) Menteri hendaklah menyebabkan supaya satu
salinan tiap-tiap laporan yang dihantar kepadanya di
bawah seksyen-kecil (1) dibentangkan dalam tiap-tiap
satu Majlis Parlimen.

BAHAGIAN 1V

PEMINDAHAN LEBUHRAYA-LEBUHRAYA
KEPADA LEMBAGA

21. (1) Menteri boleh, selepas berunding dengan Kera-
jaan Persekutuan dan jika berkenaan dengan per-
setujuan Kerajaan Negeri yang berkenaan, dari semasa
ke semasa, melalui pemberitahu dalam Warta me-
mindahkan atau menyebab supaya dipindahkan mana-
mana lebuhraya atau mana-mana bahagiannya kepada
Lembaga.

(2) Semua suratikatan, bon, perjanjian, suratcara
dan perkiraan kerja yang sedia ada sebelum sahaja
mula berkuatkuasanya Akta ini yang menyentuh mana-
mana lebuhraya yang dipindah itu hendaklah ber-
kuatkuasa dan berkesan sepenuhnya terhadap atau
untuk faedah Lembaga dan boleh dikuatkuasakan
dengan sepenuhnya dan dengan berkesan seolah-olah

Laporan
tahunan.

Pemindahan
lebuhraya-
lebuhraya
kepada
Lembaga.

Lembaga telah dinamakan dalamnya atau telah men-
jadi satu pihak kepadanya menggantikan Kerajaan
Persekutuan.

(3) Berikutan dengan pemberitahu dalam seksyen-
kecil (1) semua tanah yang telah direzabkan kepada
Kerajaan Persekutuan, dan jika berkenaan dengan
persetujuan Kerajaan Negeri yang berkenaan semua
tanah yang direzabkan di bawah mana-mana undang-
undang bertulis berhubung dengan tanah, bagi maksud
lebuhraya itu atau sebahagian daripadanya yang telah
dipindah itu kepada Lembaga, hendaklah disifatkan
sebagai direzabkan bagi maksud Lembaga dan tiap-
tiap rezab itu hendaklah terus tertakluk kepada undang-
undang bertulis berhubung dengan tanah yang dipakai
bagi rezab itu.

BAHAGIAN V

PENGAMBILAN HARTA

Kuasaam 22, (1) Jika apa-apa harta takalih, yang bukannya tanah

ﬁlnc‘;’;‘ambﬂ Kerajaan atau tanah rezab, adalah perlu diperolehi

tanah. oleh Lembaga bagi maksud Akta ini dan tidak dapat
diperolehi melalui perijanjian, maka harta itu boleh
diperolehi mengikut peruntukan-peruntukan mana-
mana undang-undang bertulis berhubung dengan
pengambilan tanah bagi suatu maksud awam yang
pada masa itu berkuatkuasa dalam Negeri di mana
terletaknya harta itu, dan apa-apa akuan yang dikehen-
daki di bawah mana-mana undang-undang bertulis itu
yang menyatakan bahawa tanah itu adalah diperlukan
sedemikian bolehlah dibuat walaupun pampasan akan
dibayar dari wang Lembaga, dan akuan tersebut itu
hendaklah berkuatkuasa seolah-olah ia adalah suatu
akuan yang menyatakan bahawa tanah itu adalah di-
perlukan bagi suatu maksud awam yang dibuat meng-
ikut undang-undang bertulis tersebut itu.

(2) Perbelanjaan dan pampasan mengenai mana-
mana harta takalih yang diperolehi di bawah seksyen
ini hendaklah dibayar oleh Lembaga.

(3) Jika apa-apa harta takalih telah diperolehi di
bawah seksyen ini, Lembaga hendaklah mengambil
dokumen hakmilik yang perlu mengenai harta itu dan
hendaklah membayar apa-apa sewa yang dikenakan
atas harta itu.

BAHAGIAN VI
PELBAGAI

23. Lembaga boleh mengambil bekerja dan membayar
agen-agen dan penasihat-penasihat teknik, termasuk
peguambela dan peguamcara, banker, broker saham,
jurukur atau penilai atau orang-orang lain, untuk men-
jalankan apa-apa urusan atau melakukan apa-apa
perbuatan yang dikehendaki supaya dijalan atau di-
lakukan dalam melaksanakan tugas-tugasnya atau bagi
menjalankan dengan lebih baik maksud-maksud Akta
ini.

24. Tertakluk kepada apa-apa ubahsuaian oleh mana-
mana peraturan yang dibuat di bawah Akta ini, per-
untukan-peruntukan Ordinan Lalulintas Jalan 1958
dan semua peraturan, kaedah dan perintah yang dibuat
di bawahnya hendaklah dipakai bagi mana-mana
lebuhraya di bawah kawalan dan pengurusan Lembaga.

25.. (1) Sesiapa jua yang meletak sampah, kaca,
rumput-rampai, sampah-sarap atau apa-apa perkara
lain yang bersalahan di sekitar kawasan hak-lalu lebuh-
raya itu adalah melakukan suatu kesalahan dan boleh,
apabila disabitkan, dikenakan denda tidak lebih dari-
pada lima ratus ringgit.

(2) Sesiapa jua yang—

(@) menggunakan apa-apa tiket atau kupon tiruan
atau lancungan sebagai membayar apa-apa tol
yang dikehendaki dibayar kepada Lembaga di
bawah Akta ini atau cuba menggunakan
lebuhraya itu tanpa membayar tol yang ditetap-
kan oleh Lembaga; atau

(b) dengan sengaja, dengan niat jahat dan dengan
paksa memecah, merosakkan atau memusnah-
_kan apa-apa harta Lembaga termasuk apa-apa
alat pungutan tol berjentera atau elektronik
kepunyaan Lembaga atau apa-apa alatambah-
nya,

adalah melakukan suatu kesalahan dan boleh, apabila
disabitkan, dikenakan denda tidak lebih daripada lima
ribu ringgit atau penjara selama tempoh tidak lebih
daripada satu tahun atau kedua-duanya.

Kuasa
untuk
mengambil
bekerja
agen-agen.

Pemakaian
Ordinan
Lalulintas
Jalan.

49/58.

Kesalahan-
kesalahan.



Penalti am.

Kerahsiaan.

Kuasa
Menteri
untuk
mengeluar-
kan arahan-
arahan.

Kuasa
Menteri
untuk
membuat
peraturan-
peraturan.

Pengesahan
perbuatan-
perbuatan

yang
dilakukan
pada meng-
jangkakan
Akta.

26. Seseorang yang melakukan suatu kesalahan di
bawah Akta ini atau mana-mana peraturan yang dibuat
di bawahnya, yang baginya tiada apa-apa penalti
diperuntukkan secara khas boleh, apabila disabitkan,
dikenakan denda tidak lebih daripada lima ribu
ringgit atau penjara selama tempoh tidak lebih dari-
pada satu tahun atau kedua-duanya.

27. Kecuali bagi maksud-maksud Akta ini atau sesuatu
pembicaraan jenayah di bawah Akta ini, tiada sese-
orang ahli, pegawai atau penjawat Lembaga boleh
menzahirkan apa-apa maklumat yang telah didapati
olehnya semasa menjalankan tugas-tugasnya.

28. (1) Lembaga adalah bertanggungjawab kepada
Menteri dan Menteri boleh, dari semasa ke semasa,
mengeluarkan kepada ILembaga arahan-arahan me-
ngenai apa-apa aspek fungsi Lembaga dan Lembaga
hendaklah mematuhi tiap-tiap arahan itu.

(2) Lembaga hendaklah memberi kepada Menteri
apa-apa penyata, akaun dan lain-lain maklumat ber-
kenaan dengan harta dan aktiviti-aktivitinya sebagai-
mana yang dikehendaki oleh Menteri dari semasa ke
semasa.

29. Menteri adalah mempunyai kuasa untuk membuat
peraturan-peraturan bagi menjalankan dengan lebih
baik peruntukan-peruntukan Akta ini dan peraturan-
peraturan itu boleh menetapkan hal mengkompaunkan
sesuatu kesalahan yang dilakukan di bawah Akta ini
atau mana-mana peraturan yang dibuat di bawahnya
dan cara mengkompaunnya.

30. (1) Segala perbuatan dan perkara yang dilakukan
oleh mana-mana orang sebagai persediaan bagi atau
pada menjangkakan Akta ini dan apa-apa perbelanjaan
yang dilakukan berhubung dengannya, yang sesuai
dengan tujuan dan maksud-maksud am Akta ini,
hendaklah disifatkan sebagai telah dibenarkan di
bawah Akta ini dan segala hak dan tanggungan yang
diperolehi atau dilakukan akibat dari melakukan per-
buatan-perbuatan atau perkara-perkara itu termasuk
apa-apa perbelanjaan yang dilakukan berhubung
dengannya hendaklah disifatkan sebagai hak dan
tanggungan Lembaga.

(2) Untuk mengelakkan keraguan adalah ditetapkan
bahawa seksyen-kecil (1) tidak membenarkan perlantik-
an ahli-akli, pegawai-pegawai atau penjawat-penjawat
Lembaga kecuali setakat untuk membenarkan perlantik-
an sementara  orang-crang itu sehingga perlantikan-
perlantikan yang wajar dibuat di bawah Akta ini.

JADUAL
(Seksyen 3)
1. (1) Seseorang ahli Lembaga vang—

(a) tidak hadir dan juga tidak pula diwakili oleh ahli gilir,
jika ada, yang dilantik berkenaan dengan ahli itu di
mesyuarat Lembaga tiga kali berturut-turut tanpa sebab
vang munasabah atau tanpa kebenaran bertulis Pengerusi;

(b) telah didadapti atau disahkan sebagai taksempurna akal;

(c) telah menjadi bankrap atau membuat sesuatu perkiraan
dengan pemiutang-pemiutangnya; atau

(d) telah disabitkan atas sesuatu kesalahan berkenaan dengan
fraud, kecurangan atau keburukan akhlak, atau sesuatu
kesalahan di bawah Akta ini atau mana-mana peraturan
yang dibuat di bawahnya,

adalah terhenti daripada memegang jawatan.

(2) Peruntukan-peruntukan perenggan-kecil (1), lain daripada
butiran (a@), hendaklah dipakai mutatis mutandis bagi seorang ahli
gilir.

(3) Had-had dan syarat-syarat perlantikan ahli-ahli I.embaga dan
saraan mereka hendaklah ditentukan oleh Menteri.

(4) Maka hendaklah dibayar apa-apa elaun kepada mana-mana
ahli atau ahli gilir Lembaga sebagaimana yang ditentukan oleh
Menteri kerana menghadiri mesyuarat-mesyuarat Lembaga.

(5) Perlantikan tiap-tiap ahli dan ahli gilir Lembaga hendaklah
disiarkan dalam Warta.

(6) Tiada seorang ahli Lembaga boleh menanggung atas
dirinya sendiri apa-apa kerugian atau kerosakan yang disebabkan
oleh sesuatu perbuatan atau ketinggalan dalam mentadbirkan
hal ehwal Lembaga melainkan jika kerugian atau kerosakan itu
telah dilakukan dengan sengaja atau oleh kerana sikap tidak
peduli atau kecuaian yang keterlaluan.

2. (1) Menteri hendaklah memanggil mesyuarat yang pertama
bagi Lembaga.

(2) Lembaga hendaklah bermesyuarat dengan sebegitu kerap
hingga jarak tempoh antara satu mesyuarat dengan satu mesyuarat
yang berikutnya tidak lebih daripada tiga bulan.

(3) Jika di sesuatu mesyuarat Lembaga, Pengerusi dan juga
ahli yang pada masa itu menjalankan fungsi Pengerusi tidak hadir,
maka ahli-ahli yang hadir hendaklah memilih seorang dari antara
mereka untuk mempengerusikan mesyuarat itu.

(4) Tertakluk kepada perenggan ini, Lembaga boleh menentukan
tatacaranya sendiri.

(5) Meteri Lembaga hendaklah disahkan oleh Pengerusi dan
seorang ahli Lembaga dan apa-apa dokumen yang berupa sebagai
dimeteri dengan meteri ILembaga dan disahkan sedemikian
hendaklah disifatkan sebagai telah dimeteri dengan sahnya
sehingga dibuktikan sebaliknya.

HURAIAN

Rang Undang-undang ini bertujuan menubuhkan suatu badan
bernama “Lembaga lLebuhraya Malaysia” untuk menyelia dan
melaksanakan rekabentuk, pembinaan, pengawalan, pengendalian
dan penyenggaraan lebuhraya-lebuhraya antara-bandar dan untuk
mengenakan dan memungut tol bagi menggunanya.

2. Bahagian I menetapkan peruntukan permulaan dan
Bahagian 1l menubuhkan “Lembaga Lebuhraya Malaysia” dan
menentukan keanggotaan Lembaga. Fungsi utama Lembaga ialah
menyelia dan melaksanakan rekabentuk, pembinaan, pengawalan,
pengerdalian dan penyenggaraan lebuhraya-lebuhraya antara-
bandar dan mengenakan serta memungut tol bagi menggunanya
dan pemungutan tol daripada pengguna-pengguna lebuhraya.

3. Peruntukan-peruntukan mengenai pembiayaan, belanjawan,
perakaunan dan pengauditan ada dinyatakan dalam Bahagian III.
Lembaga dikehendaki menyediakan penyata akaun dan laporan
tahunan yang mana hendaklah dikemukakan kepada Menteri.
Bahagian IIl juga membuat peruntukan mengenai pengenaan tol
dan pemungutan tol daripada pengguna-pengguna lebuhraya.

4. Bahagian 1V dan Bahagian V adalah berkenaan dengan
pemindahan lebuhraya-lebuhraya kepada Lembaga dan perkara- =

perkara yang berkaitan dengannya dan kuasa Lembaga untuk
mengambil tanah.

5. ‘Bahagian VI menerangkan kesalahan-kesalahan dan penalti-
penalti di bawah Akta itu dan memberi kuasa kepada Menteri
untuk mengeluarkan arahan-arahan dan membuat peraturan-
peraturan. Bahagian ini juga menyentuh tentang pen

gesahan
perbuatan-perbuatan yang dilakukan pada menjangkakan Akta ini
dikanunkan.

IMPLIKASI KEWANGAN

Rang Undang-undang ini akan melibatkan Kerajaan dalam per-
belanjaan wang tambahan yang amaunnya tidak dapat ditentukan
sekarang ini. [PN: (U?) 1014:]



